

ORIN AKUNLEKỌ

i



11s    10s



Ẹmi l'Ọlọrun awọn to ba n sin,



L'ẹmi at'otọ ni ki wọn kunlẹ:



Iwọ ti n gb’arin awọn Kérúbù,



Jọ sunmọ wa, gba t'a ba sunmọ Ọ.






                            AMIN

ii

Ẹmi, Ẹmi, l'Ọlọrun awọn to ba n sin Ọ o, 2ce



Ẹmi pẹlu otitọ ni ki wọn kunlẹ,



Iwọ to n gbe arin awọn Kérúbù,



Jọwọ sunmọ wa Baba.

                                                               ASẸ, AMIN O! KO SẸ

iii


1.   
Emi y'o gbadura s'Ọba mi Edumare)



Baba ye ko wa gba mi o e               )2ce



Ọkan soso ajanaku,



Wa pẹlu mi nile Rẹ o,



Emi Ọmọ Rẹ — N ke pe  Ọ, Baba wa rere.


2.
Emi y'o gbadura s'Ọba mi Edumare  )



Baba ma fi mi silẹ o e,                       )2ce



Ran mi lọwọ Olubukun,



Wa sikẹ mi nile Rẹ o,



Emi Ọmọ Rẹ n ke pe Ọ o, Baba wa rere.


3.   
Emi y'o gbadura s'Ọba mi Edumare   )



Ma jẹ k'emi padanu o e,



Iwọ I'Ọba aiku,



Wa pade mi nile Rẹ o,



Emi Ọmọ Rẹ n ke pe Ọ o, Baba wa rere.


4.
Emi y'o gbadura s'Ọba mi Edumare   )



Baba wa fun mi layọ Rẹ,
                    )2ce



Ọkan soso ajanaku,



Ye bukun mi nile Rẹ o,



Emi Ọmọ Rẹ n ke pe Ọ o, - Baba wa rere.

iv.

Baba a de loni o! ) 2ce      ) 2ce



Wa sure fun wa ka to lọ    )



Olu Ọrun jọwọ ye ye o !



Edumare Baba a de loni o i



11s    10s



Wa sure fun wa ka to lọ



Awọn agan to wa nibi,



Jẹ ki wọn finu s'oyun,



Awọn t'o ti bimọ,



Jẹ ki wọn r'owo fi tọ wọn,



Awọn ti ko r'isẹ se,



Pese isẹ fun wọn,



Awọn t'ile n le,



Jẹ ki ile r'oju fun wọn;



Edumare dakun, dakun, dakun,



Baba Mimọ, Baba a de loni o!



Wa sure fun wa ka to lọ. 


                                                            ASẸ, AMIN O! KO SẸ

v

Baba Ọrun jọwọ o — Wa ba wa pe,            ) 2



Ẹmi Ọrun ye ajuba Rẹ — Wa ba wa pe       )



A firẹlẹ wolẹ f'Ọba to ni wa,



A dupẹ gbogbo ore ta ti ri,



Gb'ọpẹ wa, gba'yin wa oni o,



A juba Rẹ - wa ba wa pe,



Baba Ọrun jọwọ o - wa ba wa pe,



Ẹmi Ọrun ye sọkalẹ o, ko wa ba wa pe. 






                                   ASẸ

vi

Baba Olodumare a tún de,         )



Olu Ọrun o - awa ma tun de,      )2ce



Ọba to n so ohun gbogbo



Ọba to n s'ohun gbogbo



Ọba to da wa si latesi,



Ọba to n pa wa mọ,



Ọba to n pese fun wa,



Ipese alafia to ju ohun gbogbo lọ,



Ọba ikẹ Igẹ,



A m'ọrẹ wa fun Ọ o — Ọba Eledumare,



Ye - Wa gb'ore wa o,



Baba Mimọ.






                       ASẸ

vii

Fi rẹlẹ wolẹ f' Oluwa Ọba  Aiku )



Iwọ la o ma sin titi aye wa   )2ce



Oluwa dakun jare dabo bo gbogbo wa



Ti a fi Ọ s'apata igbala wa,



Loni o bukun wa ka m'ayọ re ile o!



Ka ma'yọ re'le o   (2ce)



Loni o bukun wa ka m'ayọ re'le o.







        ASẸ, AMIN O! KO SẸ

viii
1.

Jẹki 'sin wa oni le jẹ 'tẹwọgba o,




Bukun 'sin wa oni,




Wa fun wa layọ.





Egbe:
Fun wa l'Ẹmi re, )2ce





Fun wa l'Ẹmi Rẹ o Baba,






Ka le jẹ tirẹ.



2.    
Dari ẹsẹ wa ji wa loni Baba,




Bukun 'sin wa oni — Wa fun wa layọ.





Egbe:
Fun wa l'Ẹmi rẹ,



3.     
Gba'yin gb'ore wa t'a mu wa fun Ọ o,




Wa mi si wa Baba — ka mayọ rele.





Egbe:
Fun wa l'Ẹmi rẹ,







                                ASẸ

ix


Edumare a wolẹ fun Ọ loni         )




Wa ba wa pe o — Ẹlẹru niyin,    )2ce




Baba Rere,




Sure fun wa Baba — ran wa lọwọ,




Ran Ogun Ọrun Olubukun sọkalẹ,




Ki Ẹmi rẹ ba wa pe,




Wa da wa lare — Ẹlẹruniyin,




Baba rere.






                             ASẸ

x


Jehovah mi si wa lọjọ oni Baba,




A wolẹ fun Ọ! wa, wa, wa,




Ẹmi Ọrun jare wa mi si wa loni o o o e,




Jọwọ ye, gba wa o!




Lọwọ aye, lọwọ ọta, lọwọ iku ojiji,




Tẹmbẹlẹkun ọmọ araye gbawa o !




A dupẹ Edumare:




Jehovah mi si wa l'ọjọ oni




Baba




A kunlẹ fun Ọ o wa, wa, wa,




Ẹmi ọrun jare wa mi si wa,




Loni o o o e.






                       ASẸ, AMIN O, KO SẸ

xi


Ye - Oluwa a de ) 2ce




Awa de o lati yin Ọ fun Ọjọ oni.




Ye Oluwa a de,




Awa de o lati juba Edumare Ọba to da wa,




Ye - Oluwa a de,




Dariji wa o — Baba wa,




Ma jẹ ka r'ohun asise.




Ye — Oluwa a de,




Awa de o lati juba Mose Orimọlade,




Ye — Oluwa a de,




Awa de o — Baba wa,




Awa Ọmọ Rẹ de o,




A tun de, a wa gbe Ọ larugẹ;




Ma jẹ k'oju ti wa o,




Ye — Oluwa ade,




Awa de o lati juba Rẹ o,




K'ọjọ oni le yẹ wa,




B'ọmọde ba juba Baba rẹ — aye a yẹ,




Jẹ k'ọjọ oni le yẹ wa o,




Edumare atobiju Baba.




.................INTERLUDE......................




Ẹfọran owu ki de’na dena,




Ma jẹ ka ri d'ènà o,




Bo ti wu ki òsèré pọ to,




Ta 'gogo ni yoo leke,




Jẹ k'ọjọ oni le yẹ wa o,




Edumare atobiju Baba




.................INTERLUDE......................




Ẹni ti o ba se lore — lyẹn a f'ọpẹ fun Ọ,




Ẹni ti o ba se lore — lyẹn ki ri itiju,




Jẹ k'ọjọ oni le yẹ wa o,




Edumare atobiju Baba.







                             ASẸ

xii


Tune: Ẹlẹsẹ wa sọdọ Jesu — 8. 7




Olugbala gbadura wa,




B'a ti fi 'gbagbọ kunlẹ




Jọ si ferese anu Rẹ




Ko da'bukun sori wa




Ko de Oluwa a mbẹ Ọ




Jẹ k'ojo ibukun de o




Awa n duro, awa n duro,




M'ọkan gbogbo wa sọji.






                       AMIN

xiii

Tune:  Igbagbọ mi wo Ọ  - 6s. 4s.




Ọlọrun Baba wa,




Masai wa sarin




F'ara han wa




Ka sin Ọ bo ti tọ




Ka sin Ọ bo ti yẹ




Jẹ ki'sin wa le jẹ




Isin ọwọ.





                                            AMIN

xiv


Oluwa awa de, kabiyesi Ọba wa




Ẹlẹru ni yin, dariji wa




Baba wa




Ta l'a ni t'a gbojule




Ta la ni ta fẹhin ti,




Bikose Iwọ Ọlọrun wa,




Ẹlẹru ni yin dariji wa o.







                    ASẸ

xv


Jah L'oke a de o, a tun de




o, a tun de t'aroye wa               )




A de o t'ọwọ t'ọwọ                     )2ce




Messiah ye wa gbọ                   )




Wa ba wa pe ninu wakati




yi o Ọba Ọlọla




Olupese Ọba pataki jọwọ ye




awa mbẹ Ọ o.




Jah l'oke a de o, a tun de




t'aroye wa,




Ade o tẹrutẹru,




Oyigiyigi ye wa gbọ.






            ASẸ, AMIN O, KO SẸ.

xvi

Wa! Wa ba wa gbe O                ) 2ce




Ninu ile Rẹ Oluwa                     )




Awa n jọsin a tun n sọpe




Ọpẹ ore o




Eleti gbaroye gbọ o




Ọba oke mi si wa o (2ce)




Pawa mọ lọwọ tẹmbẹlẹkun inu aye




Ka se 'fẹ Oluwa b'awọn ara igbani




Ọba to gbọ ti Mose




Wa gbọ tiwa Oluwa








                  ASẸ, AMIN O KO SẸ.

xvii
Tune: Wa ba mi gbe Alẹ fẹrẹ lẹ tan 10s.



1.

Ẹ wa s'apakan, k'ẹ sinmi diẹ.





Mo mọ arẹ ati wahala yin,





Ẹ nu òógun oju yin nù kuro,





K'ẹ tun gb'agbara n'nu agbara mi.



2.

Ẹ takete s'ohun adun aye,





Ẹ wa fun idapọ t'aye ko mọ,





Ẹnikan wa lọdọ Mi oun Baba,





Lọdọ Mi oun Baba ẹgbẹ yin kun.



3.

Ẹ wa sọ gbogb'ohun t'ẹ se fun mi,





So t'isẹgun ati t'isubu yin.





Mo mọ b'isẹ ẹmi ti soro to,





Ade t'o dara t'on t'omije ni.



4.

Ẹ wa sinmi, ajo naa jin pupọ, 





Aarẹ o mu yin, ẹ o ku l'ọna





Ounjẹ iye wa nihin, ẹ wa jẹ,





Nihin l'omi iye wa, ẹ wa mu.



5.

Jade lọtun lat'ọdọ Oluwa,





Ẹ pada lọ sisẹ titi sulẹ:





Ẹ ko padanu wakati t'ẹ lo





F'ẹkọ mi si, at'isinmi ọrun.







                    AMIN

xviii




1.

Jesu, wa sarin wa,





L'agbar'Ajinde;





Jẹ k'isin wa nihin 





Jẹ isin ọwọ.



2.

Mi ẹmi Mimọ Rẹ,





Sinu ọkan wa;





Mu 'foya at'aro, 





Kuro l'ọkan wa.



3.

Bi a ti n yara lọ,





Lọna ajo wa;





K'a ma sọna f'ọrọ,





T'o j'ayeraye.
                    AMIN

xix



1.

Baba, Baba, awa wolẹ niwaju Rẹ,





Baba, Baba, tan'mọlẹ Rẹ si wa,





Baba, Baba, oungbẹ Rẹ n gbẹ ọkan wa





Ẹmi ọrun sọkalẹ sarin wa.




Egbe:
Fun wa l'agbara






At'ayọ n'nu ẹmi wa






Ka le dabi awọn t'ase logo






Ti n fi harpu wura yin i niwaju Rẹ,






Pẹlu Stephen ni aya Abraham.



2.     
A n wo iro ẹjẹ Rẹ n san kọjá lọ, 





Bi itanna wura ta se logo 





Isun iwẹnumọ fun 'fiji, ẹsẹ.





Ti n san niha Jesu Olugbala.




Egbe:
Fun wa l'agbara............etc.



3.

Ẹmi ọrun itansan 'mọle otitọ,





Tansan 'bukun lati ila orun,





Tan saarin wa bi t'ọjọ Pentikọsti,





Jẹ ki ami Rẹ han siwaju wa.




Egbe:
Fun wa l'agbara............etc.          ASẸ

xx


Olugbohun gbọ tiwa loni o,          ) 




Baba rere,                                    )2ce




Jẹ k'áyé wa dun ka le seso rere   ) 




Ka ma m'osi ka ma tọrọ jẹ o,




Ka ma saisan — ka ma dẹni ẹyin,




Ka r'owo logba ka bimọ lemọ o, 




Nibi isẹ wa ka ri igbega,




Olugbohun wa gbọ — wa gbọ o, 




Gbogbo ẹbẹ ta mu wa — loni o,




........................INTERLUDE......................




Adura wa yoo goke lọ — a tẹwọ soke.




Gbogbo ẹbẹ ta mu wa — loni o,




Olugbohun gbọ tiwa loni o - Baba rere,




Jẹ k'aye wa dun ka le seso rere.               







                                 ASẸ

xxi




Olu Ọrun awa de                         )




Ba ti juba fun Ọ o,                        )2ce




Ẹmi Ọrun jọwọ — Wa gbọ ti wa, )




.....................INTERLUDE..........................




Kini ka fi tuba ẹsẹ, wa — ara o,




Irun ori iba jẹ ahọn — ko to o,




Olu idariji — dariji wa o,




.....................INTERLUDE..........................




Bi a ba jẹkọ, a darij'ewe,




Bi a ba j'ẹran a dari j'eegun o, Ọlọrun wa,




Olu idariji —dariji wa o.                               ASẸ

xxii

Wa gbọ tiwa — Wa gbọ tiwa      )




Ẹmi Mimọ o - Wa gbọ ti wa        )2ce




Iwọ la wa gb'oju le,




Iwọ la wa f'ọkan tẹ,




Ẹgbẹ Séráfù wa ke pe Ọ o,




Wa gbọ ti wa,




Wa gbọ ti wa - Wa gbọ ti wa,




Ẹmi Mimọ o - Wa gbọ ti wa,




.....................INTERLUDE..........................




Ki a ma pofo — Ki a ma r'ofo o,




Ki a ma gunlẹ, ofo laye




Wa gbọ tiwa - Wa gbọ tiwa,




Ẹmi Mimọ o - Wa gbọ ti wa.








                                         ASẸ

xxiii

Awa ẹlẹsẹ de o — awa juba Baba ) 2ce




Bẹlẹjọ ba m'ẹjọ rẹ l'ẹbi,




Ko ni pẹ ni kunlẹ,




Awa jẹwọ ẹsẹ wa Baba — da wa lare,




Awa sa ti sẹ o,




Baba dakun ka wa yẹ loni i .




..........................INTERLUDE.........................


SOLO:
K'iku mase pa wa,
) 
FULL:-





Kárùn ma gbe wa de
)
Baba dákun ka





Pese fun aini wa,
)
wa ye loni.


FULL: 
Awa jẹwọ ẹsẹ wa - Baba da wa lare,





Awa sa ti sẹ o, Baba dakun ka wa yẹ loni.









                               ASẸ

xxiv


Awa tun de — awa tun de,





Awa juba Baba,





Awa wolẹ l'eekun wa — Olodumare,





Sọkalẹ wa — Wa ba wa pe,





Jẹ ki isin wa oni — le jẹ tẹwọgba.


SOLO: 
Ọpẹ Ibukun fi fun wa
)
FULL:-





K'ile roju fun wa,
)
Je ki isin





K'ara dẹ gbogbo wa,
)
wa oni le





K'ọlọmọ ma padanu, 
)
jẹ tẹwọgba.





K'agan ko d'ọlọmọ
)


FULL: 
Awa tun de — awa tun de 





Awa wolẹ Baba,





Awa wolẹ l'ekun wa Olodumare,





Jẹ ki isin wa oni le jẹ tẹwọgba.








                                ASẸ

xxv


Awa ni Baba ni igbẹjọ,





Ẹjọ wa are ni, 





Nitori Jesu nikan, 





Dariji wa Baba, 





Nitori Jesu nikan, 





Dariji wa o.




......................INTERLUDE.......................


SOLO: 
Ẹsẹ irọ — Ẹsẹ ole.............

Dariji wa Baba,





Ẹsẹ ebu ati isọkusọ...........

Dariji wa o,





Ẹsẹ iganni ati isata............

Dariji wa Baba,





Dakun o — Olu Ọrun.........

Dariji wa o.


FULL: 
Awa ni Baba ni igbẹjọ,





Ẹjọ wa are ni,





Nitori Jesu nikan — Dariji wa-Baba,





Nitori Jesu nikan — Dariji wa o.










                            ASẸ

xxvi

Ọlọrun Mose awa wolẹ — Eledumare,




Atobiju wa sure fun wa, (2ce)




Iwọ l'ọba ajikẹ                           )




Iwọ l'ọba aji pe o,                      ) 2ce




Arinurode Olumọran Ọkan ẹda,




A ko gbogb'ẹbẹ wa o - siwaju Rẹ.




..................INTERLUDE.............
..........


SOLO: 
Asẹ - Asẹ o ka ma wi 

FULL:
Ase





Ka d'olowo o ka ma wi, 


  “





Ka d'ọlọla o ka ma wi,


  “





Ka d'onile o ka ma wi,


  “





Ka d'ọlọmọ o ka ma wi,


  "





Gbogbo Ẹgbẹ o ka l'alafia

  “


FULL: 
Iwọ I'Ọba ajikẹ    )





Iwọ l'Ọba ajipe,    )





Arinu rode Olumọran Ọkan Ẹda,





A ko gbogbo ẹbẹ wa o — siwaju Rẹ,





Eledumare — Atobiju, 





Wa sure fun wa.









                             ASẸ

xxvii


Ni kutukutu a de o — a de o, 





Aji pọn omi kutukutu owurọ, 





Ki pọn omi riru, 





A wa kanlẹkun — a tẹwọ adura, 





Baba jẹ ko yẹ wa.




........................INTERLUDE.........................





Ire olokun ni ba olokun,            )





Ire ọlọsa ni ba ọlọsa                 )2ce





Edumare Baba — Wa sure fun wa.




........................INTERLUDE.........................


SOLO: 
Ibukun owo la n tọrọ, 





Eledumare wa fifun wa,


FULL: 
Awa kanlẹkun a tẹwọ adura, 




Baba jẹ ko yẹ wa.


SOLO: 
Ibukun Ọla la n tọrọ — Eledumare 




Ibukun Ọla la n tọrọ — Eledumare,




Ibukun Ọmọ la n tọrọ — Eledumare 




Alafia la n tọrọ — Eledumare




Agbara ẹmi la n tọrọ — Eledumare


FULL: 
A wa kanlẹkun — a tẹwọ adura, 




Baba jẹ ko yẹ wa,




Ni kutukutu a de o — a de o,





Aji pọn omi kutukutu owurọ, 





Kii pọn omi riru, 





A wa kanlẹkun — a tẹwọ adura, 





Baba jẹ ko yẹ wa.

xviii



1.    
B'erin ji nigbo o — a ji tẹwọ





Adura soke ki Baba ye,





B'ẹfọn ji l'ọdan — a ji tẹwọ, 





Adura soke ki Baba ye, 





Awa t'ẹwọ adura s'olu Ọrun, 





Eledumare wa gbọ tiwa




......................INTERLUDE........................



2.

Oyibiripo o laye n yi, 





Ko yi si rere fun wa,





Ka l'owo lọwọ — Ka bi'mọ le'mọ,





Ka kọ'le mọ'le — Ka la l'alafia,





Ki ire gbogbo ko kari wa,





K'aye mase ri wa gbese o — Ọba Mimọ,





Eledumare wa gbọ tiwa.









                        ASẸ

xxix




A t'ẹwọ adura — a t'ẹwọ adura, 




Nile Ọlọrun — Awa t'ẹwọ adura, 




Jẹwọ ẹsẹ rẹ o — Jẹwọ ẹsẹ rẹ o, 




Ofin Ọlọrun ni kawa jẹwọ ẹsẹ wa, 




A wolẹ adura — A wolẹ adura, 




Nile Ọlọrun — awa wolẹ adura. 


SOLO: 
Ka mase pofo laye,
)








        
)





Kaye rọ wa lọrun, 
 ) 







        )





Ka b'imọ l'emọ,      )
FULL:-







        )





Ka tun la lafia        

)         ASẸ


FULL:-
A tẹwọ adura —   A tẹwọ adura,





Nile Ọlọrun   —    awa tẹwọ adura.









                             ASẸ

xxx




Ẹlẹru niyin awa de lorukọ Jesu 
)




Ọlọrun Séráfù awa wolẹ,            
) 2ce




A ba buru, a tẹriba,




Awa gboju wa soke si Ọ fun aanu,




L'ọjọ oni o,




Gbogbo ẹsẹ ta ti da si Ọ,




Dariji wa Baba.




.......................INTERLUDE.....................


SOLO:- 
Ẹsẹ irọ ni tabi ireje — dariji wa a,




(a)
Ẹsẹ ta ti sẹ lọrọ lero, dariji wa a,




(b)
Ainaani ni tabi epe — dariji wa a,




(c)
Ẹsẹ eeri ni tabi agbere — dariji wa o,




(d)
Ẹsẹ ta ti sẹ lati ewe — dariji wa a,


CHORUS: - Oludariji ẹda o — dariji wa Baba.


FULL:   
A ba buru, a tẹriba,





Awa gboju wa soke si Ọ fun aanu, 





L'ọjọ oni o,





Gbogbo ẹsẹ ta ti sẹ si Ọ, 





Dariji wa Baba. 









                          ASẸ

xxxi


Jesu a de l'ọjọ oni o, 





Isin oni d'ọwọ Rẹ o — Baba Ọrun 





Dakun jọwọ — Ọlọrun Mose, 





Jọwọ ma jẹ k'esu le ba wa pe.



EGBE: 
Ki 'bukun Rẹ-
)






Ki 'bukun Rẹ
) 2ce






Ko wa ba le wa lori o e e o,






Isin oni d'ọwọ Rẹ o — Baba Ọrun. 









                                ASẸ

xxxii


Gbogbo wa t'ẹwọ adura,





Ọlọrun o saanu fun wa,





L'ọmọde l'agba awa wolẹ Messiah Baba wa,




...........................INTERLUDE............................





Bi a ba wi pe awa ko d'ẹsẹ
)





A n tan 'ra wa jẹ,

) 2ce





Otitọ kan ko si ninu wa o — Ọlọrun wa, 





Nitori Jesu — dariji wa Baba.




...........................INTERLUDE............................




Isin wa oni d'ọwọ Rẹ — Olu Messiah,


)




Ẹbẹ wa oni d'ọwọ Rẹ — Olu Messiah,
)2ce




Jẹ ko jẹ itẹwọgba — Ọlọrun Mose.




...........................INTERLUDE............................




Gbogbo wa t'ẹwọ adura,




Ọlọrun o saanu fun wa,




L'ọmọde l'agba a wa wolẹ Messiah Baba wa. 









                             ASẸ

xxxiii




Dari ẹsẹ ji wa,


)




Ọlọrun o — Ọlọrun wa

)




Dari ẹsẹ ji wa,


) 2ce




Atobiju Ọlọrun wa,

)




Awa mọra wa ni ẹlẹsẹ,




Abara more jẹ,




Bi akisa ẹlẹgbin o,




L'ẹsẹ ni waju Rẹ,




Ni kutukutu a bẹ Ọ o Ẹlẹruniyin,




Loni o awa wolẹ — saanu fun wa.




......................INTERLUDE......................



EGBE:   Baba-Baba,




Jọwọ wa gbadura wa — Baba


SOLO:
(a)   
K'aye wa kó loyin, 
   )






                    )




(b)
K'ọrọ wa ko d'ayọ 
    )      EGBE:-







                    )




(c)
Ki'le wa ko roju,
    
    )      Baba - Baba,








                    )




(d)
K'ọna wa ko l'ayọ,     )      gbadura wa,






                     )      Baba.




(e)    
K'aboyun bi were       )







                     )




(f)
K'agan t'ọwọ bosun,  )


FULL:-
Ni kutukutu a bẹ Ọ o — Ẹlẹru niyin, 




Loni o awa wolẹ —saanu fun wa. 
     ASẸ

xxxiv





Baba dariji wa o,
) 2ce




Awa ẹlẹsẹ abara m'ore jẹ,




Baba dariji wa o,




Ni ti mimọ a ko mọ,
)




Ni ti yiyege a ko ye'ge
)2ce




Bi a ba ni ka s'ami ẹsẹ,




Ko s'ẹni to le duro ninu wa—




Baba Ọrun - Jọwọ dariji wa o.




..............................INTERLUDE.........................




Ya wa si mimọ

) 2ce




Jẹ ka le wulo fun isẹ Rẹ, 




Ya wa si mimọ, 




Ogun aye — Ogun Esu, 
) 2ce




Ma jẹ ko de wa lọna, 




Ninu ara — Ninu ẹmi, 




Ma jẹ k'adura wa ni 'de na, 




Ya wa si mimọ. 









                  ASẸ

xxxv


Loni awa de o lati juba Rẹ,

)




Iwọ nikan lawa yoo ma sin,

) 2ce




Buruburu lawa ba,




Lati gb'ohun wa soke si Ọ,

) 2ce




Messiah,




Ogo ni fun Ọ o — iyin fun Ọ, loni




Eledua ye sọkalẹ - Wa ba wa pe,




..............................INTERLUDE.........................


SOLO:

Jẹ ki oni yẹ wa o, 




Ọlọjọ oni a' mbẹ Ọ,


FULL:

Amin Amin ko sẹ Baba un un, 


SOLO:

K'aye wa dun ko l'oyin,




Ọlọjọ oni a mbẹ Ọ, 


FULL:

Amin ko sẹ Baba un un, 


SOLO:

K'aboyun bi tibi tire, 




K'awọn agan d'ọlọmọ,


FULL:   
Amin — Amin ko sẹ Baba un un,


SOLO:   
Awọn ti n wa'sẹ ko risẹ se,




K'Ọlọmọ ma p'adanu


FULL:

Amin — Amin ko sẹ Baba un un,




Buruburu la wa ba,




Lati gb'ohun wa soke si Ọ,        ) 2ce




Messiah,




Ogo ni fun Ọ o — lyin fun Ọ loni,




Eledua ye sọkalẹ — Wa ba wa pe.

xxxvi






Edumare a ke pe Ọ o l'ọjọ oni
)




Baba — wa gbọ igbe awa,

) 2ce




A ke pe Ọ l'ọdun esi — o da wa lohun, 




Bekolo ba ju'ba ilẹ - ilẹ a lanu fun; 




Iba Rẹ l'ọjọ oni o – a juba fun Ọ o,




.........................INTERLUDE.........................




K'aboyun bi wẹrẹ — ki agan d'ọlọmọ,




K'ọlọmọ ma padanu,




Baba wa gbọ igbe awa,




Ẹmi Orin jẹ ko ba le wa — awa akọrin




Ẹmi llu ko ba le wa — awa alulu,




At'oni waasu ọjọ oni — Oluwa ko sin Ọ lọ




.........................INTERLUDE.........................




Edumare a ke pe Ọ o, l'ọjọ oni,




Baba wa gbọ igbe awa,




Ni ipari isin ọjọ oni o,




Ka mayọ rele o,




Ka mayọ rele,      ) 2ce




Ni ipari isin ọjọ oni o,




Ka mayọ rele o.









                    ASẸ

xxxvii


1.

Gba mi Baba gba mi dakun ye,
)




Gba mi Baba gba mi dakun,
) 2ce




Ọgbagba ti n gba gbogbo ẹlẹsẹ, )2ce




Iwọ nikan sa ni mo d'ẹsẹ si Baba, 




Gba mi Baba gba mi dakun ye, 




Gba mi Baba gba mi dakun.


2.

Mo de Baba gba mi dakun ye
)




Mo de Baba gba mi dakun

) 2ce




Ọmọ oninakuna de mo de, )2ce




Emi ko tun r'ẹni sa tọ mọ ye Baba,




Iwọ l'apata Igbala mi,




Mo de Baba gba mi dakun.









                          ASẸ

xxxviii




Tọwọtọwọ la wolẹ f'Ọlọrun Ọrun, 




A ti mọ dajudaju pe,




B'ekolo ba juba ilẹ — ilẹ a lanu, 




B'ọmọde juba Baba Rẹ a roko dalẹ, 




Ọlọrun ifẹ a juba Rẹ o — Ki'ba sẹ,




.........................INTERLUDE......................


SOLO:   
A n kan lẹkun Ibukun,

)
FULL:-





A n kan lẹkun owo nini,

)





A n kan lẹkun ọmọ bibi,

)
Wa si





A n kan lẹkun agbara ẹmi
)
fun wa o.





A n kan lẹkun Ifẹ ijinlẹ

)





A n kan lẹkun alafia,

)


FULL:

Ọlọrun Ifẹ a juba Rẹ o — ki'ba sẹ.









                              ASẸ

xxxix




Oluwa o, a de. Wa ba wa pe,  ) 2ce




O ti seleri Oluwa,




Pe nibi t'ẹni meji tabi mẹta,




Ba ko ra wọn jọ, — ni orukọ Rẹ,




O o fi bere wọn fun wọn,




Awa de o — wa fi bere wa fun wa.




............................INTERLUDE.......................


SOLO:
Ọba to gbọ ti Mose
)
FULL





Ọba to gbọ ti Daniẹli
)
Awa de o,





Ọba to gbọ ti Dafidi,
)
wa fi bere wa fun wa.


FULL:

O ti seleri Oluwa,





Pe nibi ti ẹni meji tabi mẹta,





Ba ko ra wọn jọ — ni orukọ Rẹ,





O o fi 'bere wọn fun wọn,





Awa de o — Wa fi bere wa fun wa.









                                 ASẸ

xl



(1)

Baba a tun pade l'orukọ Jesu, 





A si wa tẹriba l'abẹ ẹsẹ Rẹ, 





A tun wa gb'ohun wa soke si Ọ, 





Lati wa aanu lati kọrin iyin.


EGBE:   
O se a ko yẹ fun ifẹ nla Rẹ, 





A sako kuro l'ọdọ Rẹ pọ ju, 





Sugbọn kikan kikan ni o si n pe, 





Njẹ a de a pada wa'le Baba.


(2)   

A sako b'aguntan ti ko l'olusọ, 





A ti nu b'aja ti ko gbohun ọdẹ, 





A ti sina kuro l'ọdọ Rẹ Baba, 





Dariji wa Baba si fa wa mọra.



EGBE:

O se a ko yẹ...........e.t.c.


SOLO:
Njẹ a de a pada wale Baba o
)


FULL:

Njẹ a de a pada wale Baba,
)2ce


SOLO:

K'awọn aboyun wa ma bi wẹrẹ, 


FULL:

Njẹ a de a pada wale Baba.


SOLO:

K'awọn agan ko tọwọ ala B'osun,


FULL:

Njẹ a de a pada wale Baba.


SOLO:

K'ọmọ wa ye ka ma gbe wọn gbin mọ, 


EGBE:

Njẹ a de a pada wale Baba.


EGBE:

O se a ko yẹ...........e.t.c.









                             ASẸ

xli




Awa wolẹ Baba,           ) 




Ijọ Séráfù de loni o  ) 2ce 




Ọba onibu ọrẹ, 




Tiwa lẹyin lati Sioni wa, 




Eledumare ran wa lọwọ, 




Gb'ẹbọ sisun wa loni o, 




Mu gbogbo ibere wa sẹ,




..........................INTERLUDE..........................




’Gba yi la to mọ pe Oluwa ti gba wa la o, 




Gbọ lati 'bugbe Rẹ — Eledumare,




..........................INTERLUDE..........................


SOLO:
Ibukun owo fi fun wa, 





Ibukun ọmọ fi fun wa, 





Alafia fi fun wa.


CHORUS:
Abiyamọ kii gbọ igbe ọmọ Rẹ, 






Ko ma ta kiji, 






Eledumare Baba rere wa fi, 






fun wa.


FULL:

Awa wolẹ Baba,





Ijọ Séráfù de loni o, 





Ọba onibu ọrẹ.









                    ASẸ

xlii




Baba Mimọ jọwọ a de o,

)




Ninu Ijọ Rẹ - Baba,                  ) 2ce




Olugbala sunmọ wa — Ẹlẹru niyin o,  ) 




Olugbala sunmọ wa — Ẹlẹru niyin o, 




Olugbala sunmọ wa — Ẹlẹru niyin o. 




Fun wa lowo si fun wa lọmọ o, 




Ninu Ijọ Rẹ o Baba, 




Olugbala gbohun wa Ẹlẹru niyin o. 




Fun wa lọgbọn si fun wa loye o, 




Ninu Ijọ Rẹ o - Baba, 




Olugbala gbohun wa — Ẹlẹru niyin o, 




Olugbala gbohun wa — Ẹlẹru niyin o, 




Olugbala gbohun wa — Ẹlẹru niyin o.









                               ASẸ

xliii




Baba - Awa ọmọ Rẹ wolẹ bi t'esi, 
)




Messiah o gbani Baba,


)




B'ọmọde dupẹ oore ana, 




A tun gba miran,




Awa s'ọpẹ o lọpọlọpọ,




Baba ọrun o se.




Gba ni Baba to laye — Eledua o,




Baba l'Ọlọrun o,




Jare wa mi si wa ye Olu ọrun o,




Kari're 'gba,




Ye wa bukun wa — lọkankan kari kari.

xliv




Gbogbo ẹsẹ ni ibaba,

)




Gbogbo ẹsẹ ni ikọkọ,

)




Eyi ta ti sẹ'si Ọ — Olu Ọrun o,




Atobiju dariji wa o.




.............................INTERLUDE............................




Basọ ba di riri, 




A o gbe falagbafọ




Bile ba dọti, 




A o fọ ile wa. 




Tirẹ l'aye at'ẹkun rẹ, 




Baba wa mi si wa.




.............................INTERLUDE............................




Baba wa mi si wa, (2ce) 




Ninu adura ta o gba si Ọ,




Baba wa mi si wa.


SOLO:
Ninu iwasu wa oni,


FULL:

Baba wa mi si wa,


SOLO:
Ninu orin ta o kọ,


FULL:

Baba wa mi si wa


SOLO:
Ninu isẹ isin wa oni,


FULL:

Baba wa mi si wa,


SOLO:
Jẹ ka m'ayọ rele,


FULL:

Baba wa mi si wa,




Gbogbo ẹsẹ ni ibaba, 




Gbogbo ẹsẹ ni ikọkọ, 




Eyi ta ti sẹ si Ọ - Olu Ọrun o, 




Atobiju - Dariji wa o.

xlv


ALL:

Ọlọrun mi saanu fun mi 





Gẹgẹ bi 'seun Ifẹ Rẹ 





Gẹgẹ bi irọnu anu Rẹ 





Nu 'rekoja mi kuro.



CHR:

Dariji mi, Dariji mi 

       )






Kemi le sisẹ Rẹ dopin 
) 2ce


LEAD:

Wẹ mi ni awẹmọ kuro





Ninu gbogbo aisedede 





F'ẹjẹ Kalfari Rẹ wẹ mi 





N o funfun ju ẹgbọn owu



CHR:

Dariji mi, Dariji mi 

       )





Kemi le sisẹ Rẹ dopin 
) 2ce


LEAD:

Daya titun si'nu mi





Gbe agbara Ẹmi wọ mi 





Ki n le kọrin irapada 





Kahọn mi le yin Ọ logo.



CHR:

Dariji mi, Dariji mi      

  )






Kemi le sisẹ Rẹ dopin 
) 2ce


LEAD:

Iwọ ko bere ẹbọ ẹsẹ





Sugbọn 'robinujẹ ọkan 





Mo fi Irẹlẹ tẹriba 





Nibi pẹpẹ Rẹ gbọrẹ mi.



CHR:-  
Dariji mi, Dariji mi      
  )






Kemi le sisẹ Rẹ dopin 
) 2ce

ORIN

1  C.M.S. 1. H.C. 2. L.M. (FE 19)

“Emi tikarami yoo ji ni  kutukutu” 

-Ps. 108:2

1.
f
JI, ọkan mi, ba orun ji



Mura si isẹ oojọ rẹ;




Mase ilọra, ji kutu,



K'o san gbese ẹbọ oorọ.

2.
mp
Ro gbogb' ọjọ t'o fi sofo;



Bẹrẹ si rere 'se loni;



Kiyes' irin rẹ laye yi;



K'o si mura d'ọjọ nla ni.

3.
mf
Gba ninu imọlẹ ọrun,



Si tan 'mọlẹ na f'ẹlomi,



Jẹ ki ogo Ọlọrun rẹ,



Han n'nu wa ati ise rẹ.

4.
f
Ji, gbọn 'ra nu 'wọ ọkan mi



Yan ipo rẹ larin Angẹl,



Awọn ti wọn n kọrin iyin,



Ni gbogbo oru s'Ọba wa.

AMIN

2 C.M.S. 1 H.C. 2 L.M.  (FE 19)

1.

Mo ji, mo ji, ogun ọrun,



K'emi l'agbara bi ti yin;



K'emi ba le lo ọjọ mi.



Fun iyin Olugbala mi.

2.
mf
Ogo fun Ẹni t'o sọ mi



To tu mi lara loju orun



Oluwa, ijọ mo ba ku



Ji mi s'iye ainipẹkun.

3.

Oluwa mo tun ẹjẹ jẹ,



Tu ẹsẹ ka b'iri ọrọ;



Sọ akọronu mi oni



Si f’Ẹmi Rẹ kun inu mi.

4.

Ọrọ at'ise mi oni,



Ki wọn le ri bi ẹkọ Rẹ;



K'emi si f'ipa mi gbogbo,



Sisẹ rere fun Ogo Rẹ.

AMIN

3
C.M.S. 2  t.S. 634 CM. (FE 20)

“Emi dubulẹ, mo si sun, mo si ji, nitori Oluwa ti mi lẹyin” - Ps. 3:5

1.
mf
NINU gbogbo ewu oru,



Oluwa l'o sọ mi;



Awa si tun ri 'mọle yi,



A tun tẹ ekun ba.

2.

Oluwa, pa wa mọ l'oni,



Fi apa Rẹ sọ wa;



Kiki awọn ti 'Wọ pamọ,



L'o n yọ ninu ewu.

3.

K'ọrọ wa, ati iwa wa,



Wi pe, Tirẹ l'awa,



Tobẹ t'imọlẹ otitọ



Le tan l'oju aye.

4.

Ma jẹ k'a pada lọdọ Rẹ,



Olugbala ọwọn;



Titi a o f'oju wa ri,



Oju Rẹ ni opin.           

AMIN

4  C.M.S. 5 H.C. 17 L.M.   (FE 21)

“Nigba wo ni iwọ o tọ mi wa?”  -Ps. 101:2

1.
mf
WA s'ọdọ mi, Oluwa mi,



Ni kutukutu owurọ;



Mu kero rere sọ jade,



Lat'inu mi soke ọrun.

2.

Wa s'ọdọ mi, Oluwa mi,



Ni wakati ọsan gangan;



Ki'yọnu ma ba se mi mọ,



Wọn a si s'ọsan mi d'oru.

3.
mp
Wa s'ọdọ mi, Oluwa mi,



Nigba ti alẹ ba n lẹ lọ;



Bi ọkan mi ba n sako lọ,



Mu pada; f'oju 're wo mi.

4.

Wa s'ọdọ mi, Oluwa mi



Ni oru, nigba ti orun,



Ko woju mi; jẹ k'ọkan mi



Ri sinmi jẹ ni aya Rẹ.

5.

Wa s'ọdọ mi, Oluwa mi,



Ni gbogbo ọjọ aye mi;



Nigba ti ẹmi mi ba pin,



Ki n le n'ibugbe lọdọ Rẹ.

AMIN

5     C.M.S.  7.H.C. 11 t.H.C 258

         S.M.                                (FE 22)

“Lalẹ, loorọ ati lọsan ni emi o ma gbadura” 

- Ps. 55:17

1.
mf
WA s'adura oorọ,



Kunlẹ k'a gbadura;


f
Adura ni ọpa Kristiani,



Lati b'Ọlọrun rin.

2.
mf
Lọsan, wolẹ labẹ,



Apat' ayeraye;


f
Itura ojiji Rẹ dun,



Nigba t'orun ba mu.

3.
mf
Jẹ ki gbogbo ile,



Wa gbadura l'alẹ;



Ki ile wa di t'Ọlọrun,


di
Ati 'bode ọrun.

4.
p
Nigba ti o d'ọganjọ,



Jẹ k'a wi l'ẹmi, pe,



Mo sun, sugbọn ọkan mi ji



Lati ba Ọ sọna.          

AMIN

6
C.M.S.  4.H.C.  16 L.M.  (FE 23)

“Ma rin niwaju mi, ki iwọ si pe.” 

-  Gen. 17:1

1.
mf
OLUWA mi, mo n jade lọ,



Lati se isẹ ojọ mi,



Iwọ nikan l'emi o mọ,



L'ọrọ, l'ero, ati n'ise.

2.

Isẹ t'o yan mi l'anu RẸ,



Jẹ ki n le se tayọtayọ;



Ki n roju Rẹ ni isẹ mi,



K'emi si le f'ifẹ Rẹ han.

3.

Dabobo mi lọwọ 'danwo,



K'o pa ọkan mi mọ kuro,



L'ọwọ aniyan aye yi,



Ati gbogbo ifẹkufẹ.

4.

Iwọ t'oju Rẹ r'ọkan mi,



Ma wa lọw' ọtun mi titi;



Ki n ma sisẹ lọ lasẹ Rẹ,



Ki n f'isẹ mi gbogbo fun Ọ.

5.

Jẹ ki n r'ẹru Rẹ t'o fuyẹ,



Ki n ma sọra nigba gbogbo;



Ki n ma f'oju si nkan t'ọrun,



Ki n si mura d'ọjọ ogo.

6.

Ohunkohun t'o fi fun mi,



Jẹ ki n le lo fun ogo Rẹ;



Ki n f'ayọ sure ije mi,



Ki n ba Ọ rin titi d'ọrun.

AMIN

7
C.M.S. 9  H.C. 10 7 S.E 

(FE 24)

“Oluwa, ohun mi ni iwọ o gbọ ni owurọ” 

- Ps. 5:3

1.
f
JESU oorun ododo,



Iwọ imọle ifẹ;



Gbat'imọlẹ owurọ,



Ba n t'ila oorun tan wa,



Tan'mọlẹ ododo Rẹ




Yi wa ka.

2.
mp
Gẹgẹ bi iri ti ń sẹ,



Sori eweko gbogbo,



K'Ẹmi ore' ọfẹ Rẹ



Sọ ọkan wa di ọtun;



Rọ ojo ibukun Rẹ


p

Sori wa

3.
mf
B' imọlẹ orun ti n ran,



K' imọlẹ ifẹ Tirẹ,



Si ma gbona l'ọkan wa;



K'o si mu wa l'ara ya,



Ka le ma fayọ sin Ọ




L'aye wa.

4.

Amọna, ireti wa,



Ma fi wa silẹ titi,



Fi wa sabẹ isọ Rẹ



Titi opin ẹmi wa.



Sin wa la ajo wa ja




S'ile wa.

5.

Pa wa mọ n'nu ifẹ Rẹ,



Lọjọ aye wa gbogbo.



Si mu wa bori iku,



Mu wa de'le ayọ naa,


cr
Ka le b'awọn mimọ gba


p

isinmi







AMIN

8
C.M.S. 596  t. H.C. 552 L.M.

(FE 25)

“Orun ododo yio la fun ẹyin to bẹru    orukọ mi” - Mal. 4:2

1.

Oorun ododo, jọwọ la,



Ma ran jẹjẹ lori Sioni,



Tu okunkun oju wa ka,



Jẹ k'ọkan wa ko ji si ye.

2.

Jẹ k'ore-ọfẹ ba le wa,



B'iri ọrun, b'ọpọ ojo;



K'a le mọ p'Oun l'ọrẹ wa san,



K'a le pe 'gbala ni tiwa.

AMIN

ORIN ALẸ

9
 C.M.S. 17 H.C. 25 L.M. 

(FE 26)

“Nigba ti o si di asalẹ, ti orun wọ, wọn ko gbogbo awọn olokunrun tọ ọ wa”.  

- Mar. 1:32

1.
mf
L'OJU alẹ, 'gbat'orun wọ,



Wọn gbe abirun w'ọdọ Rẹ;



Oniruru ni aisan wọn,


p
Sugbọn wọn f'ayọ lọ'le wọn.

2.
mi
Jesu a de lọj'alẹ yi,



A sunmọ t'awa t'arun wa;


cr
Bi a ko tilẹ le ri Ọ,



Sugbọn a mọ p'O sunmọ wa

3.
mf
Olugbala, wo osi wa,



Omii ko san, ’mii banujẹ,



Omii ko ni ifẹ si Ọ,



Ifẹ ẹlomii si tutu.

4.

Omii mọ pe asan l'aye,



Bẹni wọn ko f'aye silẹ;



Omii l'ore ti ko se're,



Bẹni wọn ko fi Ọ s'ọrẹ.

5.

Ko s'ọkan ninu wa t'o pe,



Gbogbo wa si ni ẹlẹsẹ,



Awọn t'o si n sin Ọ totọ,



Mọ ara wọn ni alaipe.

6.
mf
Sugbọn Jesu Olugbala,



Ẹni bi awa ni iwọ 'se;



'Wọ ti ri 'danwo bi awa,



'Wọ si ti mọ ailera wa.

7.

Agbar'ọwọ Rẹ wa sibẹ,



Ọrọ Rẹ si ni Agbara,


p
Gbọ adura alẹ wa yi,


cr
Ni aanu, wo gbogbo wa san.

AMIN

10  C.M.S. 18 H.C. 24 t. H.C. 99

10s. (FE 27)

“N ó dide, n ó tọ Baba mi lọ”.

- Luku 15:18

1.
mf
BABA, a tún pade l'okọ Jesu,



A si wa tẹriba lab'ẹsẹ Rẹ;



A tun fẹ gb'ohun wa soke si Ọ



Lati wa aanu lati kọrin 'yin

2.
f
A yin Ọ fun itọju 'gba gbogbo,



Ojojumọ l'a o ma royin sẹ Rẹ;



Wiwa laye wa, aanu Rẹ ha kọ?



Apa Rẹ lo fi ń gba ni mọra?

3.
p
O se! a ko yẹ fun ifẹ nla Rẹ,



A sako kuro lọdọ Rẹ pọju;


mf
Sugbọn kikankikan ni O si ń pe:



Njẹ, a de, a pada wa'le Baba.

4.
mp
Nipa ookọ t'o bor'ohun gbogbo,



Nipa ifẹ t'o ta'fẹ gbogbo yọ,



Nipa ẹjẹ ti a ta fun ẹsẹ,


cr
Silẹkun aanu, si gbani s'ile.

